
PROGRAMACIÓN XERAL ANUAL


Segundo o disposto no Regulamento orgánico dos institutos no Decreto 324/1996 de 26 de xullo (DOG de 9 de agosto de 1996) e a Orde pola que se dictan instrucións para o seu desenvolvemento de 1 de agosto de 1997 (DOG de 2 de setembro de 1997) a programación xeral anual é o documento que inspira os aspectos de organización educativa do centro. É un documento complexo que atende fundamentalmente aos seguintes aspectos:

a) Establecer os obxectivos específicos que o centro se propón conseguir no curso académico, o horario xeral do instituto e o programa anual de actividades complementarias e extraescolares;

b) Contén o Documento de organización do centro, que inclúe a estrutura orgánica do instituto, a estatística de principio de curso e a situación das instalacións e do equipamento;

c) Establece o programa anual de formación do profesorado e a organización dos servizos complementarios;

d) Inclúe como anexos o proxecto educativo e o proxecto curricular do centro no caso de existir, e as modificacións que se lles fagan.


Todos estes aspectos articúlanse en varios documentos que no seu conxunto forman a programación xeral anual. A elaboración destes documentos faise de forma gradual, en función duns prazos establecidos.


Os documentos que forman a programación xeral anual son:

Documento nº 1: plan anual, que fai referencia aos obxectivos específicos que o centro se propón conseguir no curso académico.

Documento nº 2: horario xeral do centro.

Documento nº 3: organización de servizos complementarios, no noso caso o transporte escolar.

Documento nº 4 e 6: documentos de recollida de datos que o servizo de informática da Consellería de Educación e Ordenación Universitaria manda aos centros para que se lle remitan os datos estatísticos en canto a número de alumnos, profesores, grupos... Hoxe estes documentos, a través do programa XADE, son recuperados desde a Consellería de Educación automaticamente.

Documento nº 5: documento de organización do centro que o servizo de inspección da delegación provincial require aos centros cos datos de toda a organización académica e laboral do instituto.

Documento nº 7: programa anual de actividades complementarias e extraescolares, que inclúe tanto unhas coma outras así como as viaxes de estudo e intercambios escolares, as actividades deportivas e artísticas e a organización, funcionamento e horario da biblioteca do instituto.

Documento nº 8: plan anual de actividades para a potenciación do uso da lingua galega.

Documento nº 9: programa de formación do profesorado.

Documento nº 10: programa de formación en centros de traballo.

Documento nº 11: proxecto de orzamento do centro, que constará dun anteproxecto elaborado no primeiro trimestre do curso coas directrices que o consello escolar e a comisión económica estime oportunas, e o proxecto propiamente dito que se deberá remitir á Delegación no mes de febreiro.

DOCUMENTO Nº 1: PLAN ANUAL
I. ORGANIZACIÓN EDUCATIVA NO CURSO 2005-06

O plan anual do IES de Fene para o presente curso 2006-2007, unha vez desagregadas as ensinanzas de Formación Profesional, debe desenvolverse tendo en conta unhas consideracións previas:


As ensinanzas que se impartirán no I.E.S  de Fene ao longo do curso 2006-2007 son as seguintes :

· ESO.
· Bacharelatos.
· Ensinanza Permanente de Adultos (Nivel I, II e III).
· Programa de Garantía Social: Operario de Soldadura.
II. A OFERTA EDUCATIVA PARA O CURSO 2006-2007
A oferta educativa feita polo IES de Fene plásmase na seguinte composición estrutural:

· Ensinanza Secundaria Obrigatoria (ESO). Continuamos con dúas liñas, con dous grupos por curso, agás en 4º. Este curso recuperamos o Programa de Diversificación Curricular para alumnos procedentes de 2º e 3º da ESO. En total, temos oito grupos.
· En relación co tema da optatividade mantense a oferta elaborada nos últimos anos.

· Como no curso pasado, este ano ofertaremos clases de atención aos alumnos coas materias de Matemáticas, Lingua Galega, Inglés e Ciencias Naturais pendentes de cursos anteriores.
· Programas de Garantía Social. Un curso máis, ofertamos o programa de Operario de Soldadura co que se pretende atender as necesidades dos alumnos que non acadan a titulación da ESO.

· Ensinanza Permanente de Adultos. Mantemos a oferta de Adultos tanto nos niveis I e II, coma no nivel III (módulos 1, 2, 3 e 4). A matrícula no nivel I e II resulta insatisfactoria, mentres que no nivel III temos un número de matrícula bastante aceptable, aínda que o alumnado ten un nivel e características moi heteroxéneo.
· Bacharelato. Contamos con tres modalidades:

· Tecnolóxico.

· Ciencias da Natureza e da Saúde.

· Humanidades e Ciencias Sociais.

O número de grupos é de dous en primeiro e catro en segundo. Este curso, como nos anteriores, respectamos case ao cen por cen as materias optativas solicitadas polo alumnado.
Ademais, continuamos ofertando a posibilidade de acudir ás clases de recuperación das materias pendentes. Este curso unha vez comprobados os suspensos en determinados materias e dada a dispoñibilidade horaria dos departamentos, ofertamos clases de Lingua Galega, Inglés, Matemáticas e Ciencias Naturais na tarde dos luns.

É de destacar o esforzo profesional e educativo que se desenvolve nas ensinanzas de ESO e Bacharelato. As titulacións dos nosos alumnos da ESO e bacharelato sitúanse en cifras elevadas así como os resultados dos alumnos que se presentan ás probas de selectividade que podemos valorar como satisfactorios.


En canto á organización do centro, despois da breve experiencia iniciando o proceso de xestión de calidade, consideramos que debemos continuar con moitos procedementos e protocolos xa utilizados en cursos anteriores, que, pola aceptación xeral obtida amosaron ser útiles, en canto ferramenta de traballo.
Un dos obxectivos básicos do IES de Fene tratará da consolidación paulatina e efectiva da súa oferta educativa como referencia principal no concello, prioritariamente, sen esquecer a poboación dos concellos limítrofes.

Cómpre por último recordar que o IES de Fene dispón dunha enorme vantaxe á hora de dispor dunha oferta educativa importante: un transporte escolar organizado con 6 autobuses que vinculan o centro con 8 concellos diferentes: Fene, Ares, Mugardos, Pontedeume, Cabanas, Ferrol, Narón e Neda. Neste apartado debemos continuar coas xestións xa iniciadas cos representantes municipais do noso concello, solicitando unha subvención para o uso do transporte, que puidese abaratar o custo do mesmo.
III. Os proxectos para o curso 2006-2007
· Medidas de atención á diversidade

Para os alumnos que requiran un apoio especial nas áreas básicas estarán funcionando os reforzos en toda a etapa educativa da ESO.



Ademais, neste curso temos un Programa de Diversificación Curricular para atender especialmente a aqueles alumnos que se atopaban nunha situación de difícil titulación, dadas as materias suspensas.
· Medidas de coordinación


O funcionamento dos departamentos didácticos é unha das cuestións a ter en conta para un bo funcionamento do centro. A través das reunións do departamento e a través das reunións da Comisión de Coordinación Pedagóxica procurarase facilitar estas medidas de coordinación.



Para que a coordinación sexa máis axeitada, existirán reunións de nivel co departamento de orientación e con xefatura de estudos, co fin de facilitar o seguimento dos alumnos e a aplicación de medidas correctoras e avaliadoras nos diferentes cursos e niveis. 


Ademais, debemos establecer canles de comunicación cos alumnos, a través dos delegados; cos pais, a través da Anpa; e, co persoal non docente. Periodicamente intentaremos convocar reunións para intercambiar información e procurar unha mellora no funcionamento e organización do centro.

· Outros proxectos:



Ao longo deste curso debemos afrontar a reforma dos documentos do centro, 
como son o PEC e o RRI, adaptándoos á nova realidade do Instituto. Ademais, temos 
que elaborar o Plan Xeral para o uso do idioma e o Plan de Autoprotección.
· Grupo Natura


O Grupo Natura naceu o curso 2004-2005 e está formado por profesorado voluntario 
que conta co apoio puntual doutros profesores/as e, por suposto, do alumnado, estando 
abertas sempre as portas a todas aquelas persoas que queiran colaborar e/ou 
integrarse nel.


No presente curso está previsto a continuación e ampliación dalgunhas actividades xa 
realizadas no curso anterior e outras novas que se mencionan entre as que figuran a 
continuación:


-Reunións periódicas para planificación das actividades.


-Colaboración co Colectivo Didáctico Medio-Ambiental Lapis Verdes, 
especialmente 
no proxecto O bosque dos nenos e das nenas.

-Realización dunha nova campaña de limpeza.


-Organización e desenvolvemento dunha campaña de aforro enerxético.


-Continuación da recollida de papel para reciclar.


-Reformulación dos xardíns e árbores do exterior do IES. 


-Elaboración da segunda parte do libriño “As nosas árbores e arbustos”.


-2ª edición do concurso de figuras de reciclado.


-Petición de inscrición no Programa Voz Natura co proxecto dos xardíns 
do Pazo.


-Planificación de excursións de carácter ecolóxico.

-Colaboración coa implantación da Axenda Local 21 Escolar.

-Organización de charlas baixo o título: “Por un futuro sostíbel”.

-Exposicións temporais.


-Outras.

● 
Páxina Web


Para este curso pretendemos que a nosa páxina Web se converta nunha referencia á hora de realizar consultas ou buscar información.Tamén queremos que sirva para dar a coñecer o centro, principalmente aos pais e alumnos, para amosar a oferta educativa,  visualizar as instalacións, o contorno e a situación xeográfica.

Neste curso intentaremos crear unha mesa de redacción integrada por un alumno, o coordinador de Normalización Lingüística, os profesores que levan o mantemento desta páxina e o director.

Outras utilidades serían:

· ofrecer datos administrativos como as follas de matrícula.

· Ofrecer aos alumnos recursos didácticos como documentos, actividades, exames, etc...

· Ofertar unha forma de comunicación dentro da comunidade educativa como é o foro no que temos diferentes temas de interese para alumnos, pais e profesores.

· Incentivar no profesorado o emprego da web como un medio de intercambio de información na comunidade educativa.

· Lanzar unha nova maneira de ensinanza como é o e-learning, no que o profesorado coloque facilmente os contidos, as noticias e mesmo poida manter foros  de discusión e os alumnos accedan aos contidos de forma activa e dinámica.

En definitiva, intentaremos que a nosa web sexa visitada e utilizada preferentemente pola nosa comunidade educativa.

· Plan de mellora de Biblioteca (Véxase no documento nº 7)
IV. Actuacións en infraestruturas

 Se ben a situación das instalacións é unha das prioridades, é certo que hai zonas que requiren un constante mantemento e adecuación. Entendemos que cómpre insistir ante a administración educativa e outros organismos sobre a necesidade de axudar no mantemento do centro. Por suposto, insistiremos na necesidade de realizar as obras de adecuación para dotar ao noso IES dos despachos de dirección, oficina e conserxería prometidos no verán e non esquecer a segunda fase prometida, consistente na ampliación das aulas e a construción dun ximnasio cuberto.
Consideramos que debemos traballar para conseguir concienciar e sensibilizar aos diferentes organismos sobre:

· Mellora xeral dos accesos ao centro: estrada, beirarrúas...

· Mellora do firme das pistas polideportivas existentes.
· Reparación das canles e das fachadas.

· Adecentamento das instalacións sanitarias dos edificios.
· Mantemento xeral de instalacións e edificios.
· Reparación do circuito da calefacción e obras de seguridade na caldeira.
· Acondicionamento da vivenda do conserxe e do almacén contiguo.

· Outras............


Existen actuacións que na medida que os orzamentos o permitan serán levadas a cabo desde o instituto acometendo obras de mantemento que impidan o constante deterioro do centro. Somos coñecedores que os recursos son escasos pero cremos que hai que realizar as obras necesarias que melloren o marco físico onde se imparte a docencia.

V. Aspectos de relacións institucionais



Dado que o centro de estudos no que nos atopamos non é unha illa, apostamos 
por unha potenciación das relacións con todo tipo de organismos e entidades. 

O contorno co que nos relacionamos parte da orde de prioridade nas actuacións do 
centro :

· coas institucións locais: asociacións culturais e deportivas, partidos políticos.
· cos organismos oficiais correspondentes: Concello, Delegación, Consellerías.
ANEXO AO DOCUMENTO 1: SÍNTESE INFORMATIVA SOBRE A ORGANIZACIÓN ACADÉMICA DO CURSO 2006-2007
1. DISTRIBUCIÓN POR CURSOS

1.1. 2º Bacharelato 4 Grupos
1.2. 1º Bacharelato 2 Grupos
1.3. ESO 8 Grupos
1.4. PGS 1 Grupo
1.5. EPA 1 Grupo
1.6. ESPA 2 Grupos
2. PROFESORADO

O profesorado do centro está composto por 44 profesores con horario completo.
3. PERSOAL DE ADMINISTRACIÓN E SERVIZOS


A esta altura non están confirmadas as prazas coas que contaremos nun futuro inmediato, mais queremos pensar que, cando menos, serán as que se citan a continuación:
· 2 Conserxes

· 2 Limpadoras/es 
· 2 Administrativos

4. DISTRIBUCIÓN DE ESPAZOS

4.1. AULAS


Dentro do proceso de desagregación, unha das condicións para acadar unha transición tranquila, que nos permita poder contar con espazos propios e independentes no vindeiro curso, foi a de compartir durante este curso parte das aulas que se encontran no edificio do CIFP, coma os talleres de Tecnoloxía, aula de Debuxo e as aulas necesarias para os catro grupos de 2º de Bacharelato, o grupo do PGS de Soldadura, máis unha aula de EPA.

No edificio do IES, dispomos das seguintes aulas:

· 15 aulas para os distintos grupos de ESO, 1º de Bacharelato, e ESPA.
· 1Aula de Audiovisuais

· 1 Aula de Música

· 1 Aula de Informática

· 1 Aula de Debuxo

· 1 Laboratorio de Física

· 1 Laboratorio de Química

· 1 Laboratorio de Ciencias

· 1 Aula – Laboratorio de Xeoloxía e Ciencias da Terra e Ambientais

· 1 Ximnasio.
4.2. BIBLIOTECA

O espazo da nosa biblioteca cunha superficie de 180 m2 dedicada para uso exclusivo da mesma, está dividido en cinco zonas ben diferenciadas:

· Unha sala de estudo e lectura de máis de 90 m2, onde está o fondo de literatura así como a videoteca, en andeis abertas para facilitar o acceso directo dos usuarios e usuarias e 8 mesas colectivas con 48 postos de lectura. 

· Un arquivo duns 35 m2, co fondo de tódalas obras de referencia e de consulta como enciclopedias, dicionarios, etc

· Unha zona multimedia e de lectura informal duns 35 m2  co fondo de cómics, revistas e prensa diaria.

· Unha zona de informática duns 20 m2 con dous ordenadores, con acceso a internet, unha impresora a cor e un escáner para uso do alumnado.

· O rexistro atópase á entrada da biblioteca entre a zona de informática e a de lectura informal.

4.3. DESPACHOS


Mentres non se constrúan os despachos de dirección prometidos no verán, parte do equipo directivo segue ocupando os despachos dos que dispoñían no edificio do CIFP : Xefaturas de estudo e Secretaría.


Momentaneamente, a Dirección e a Vicedirección ocupan unha dependencia no IES, que posteriormente será a Sala de profesores/as.
4.4. DEPARTAMENTOS

· Educación Física
· Matemáticas - Debuxo
· Filosofía - Relixión
· Inglés - Francés
· Latín - Grego
· L. Castelá - L. Galega
· Xeografía e Historia
· Ciencias - Física e Química
· Economía (durante este curso segue compartindo un local situado no CIFP)
· Orientación
· Pedagoxía Terapéutica
· Normalización Lingüística.

4.5. SERVIZOS

· Sala de Profesores (situada no CIFP)
· Oficina administrativa (no CIFP)
· Conserxería
· Sala Usos Múltiples
· 2 Salas de Recepción de Pais e Nais 
· Cafetería
· Vestiario do Persoal de Limpeza
· Almacéns material diverso
· 1 Almacén papel refugallo
5. GARDAS

As gardas están prescritas pola normativa legal vixente Orde do 1 de agosto de 1997 (DOG 2 de setembro).

O profesorado de garda será garantía, co cumprimento das súas funcións, para a existencia dun ambiente propicio para  actividade docente e para a convivencia e respecto mutuo dos dereitos e dos deberes de cada membro da Comunidade Educativa.

5.1. GARDAS ORDINARIAS

En cada hora lectiva existen dous  profesores-as de garda, 
GARDAS DE RECREO


Os profesores-as de garda de recreo teñen ao seu cargo aos alumnos-as de Educación 
Secundaria Obrigatoria. 


Durante todos os recreos hai dous profesores-as de garda, profesores que imparten 
docencia no primeiro ciclo da ESO.

5.2. GARDAS DE BIBLIOTECA

A biblioteca escolar permanece aberta durante un amplo horario, 19 horas do horario matinal e todos os recreos. 

Está atendida por 12 profesores e profesoras, unha das cales é a coordinadora da Biblioteca, que dedican todas ou case todas as súas horas complementarias á súa organización e dinamización.

Hai un proxecto de Biblioteca elaborado pola coordinadora da biblioteca e aprobado por todo o profesorado que está a traballar nela, que recibiu unha subvención da CEOU, para a mellora da mesma e que pretende facer especial incidencia na súa transformación nun verdadeiro centro de recursos para a información.
6. TITORÍAS

Neste curso académico do 2006-2007 hai un total de 16 titores e titoras de grupos.

6.1. TITORÍAS DE GRUPOS

Establécense como criterios para a designación de titores e titoras dos grupos de alumnado os seguintes:


- Que se teña o maior contacto posible no horario co alumnado.


- Que se imparta clase a todos ou á maioría do alumnado do grupo.

6.2. CARGOS E TITORÍAS ESPECIAIS

· Titoría de Pendentes: 1 Titora de pendentes de Bacharelato e 1 titora de pendentes de ESO
· Normalización Lingüística: 1 profesor.
· Titoría de Mantemento da Aula de Informática: 1 profesor
· Coordinador de Biblioteca: Hai 1
· Titoría de mantemento da páxina web: 3 profesores 
· Mesa de redacción da páxina web: 4 profesores
DOCUMENTO Nº 2: HORARIO XERAL DO CENTRO
A) Horario durante o período lectivo

Horario de mañá: de luns a venres de 8 a 14'30 horas.
Horario de tarde: luns, martes e mércores de 16 a 19 horas. Os xoves con actividades do profesorado, actividades complementarias e extraescolares planificadas de 16 a 19 horas.

B) Horario de verán

De luns a venres de 9 a 14 horas.
DOCUMENTO Nº 3: ORGANIZACIÓN DE SERVIZOS COMPLEMENTARIOS: O TRANSPORTE ESCOLAR

O transporte escolar do IES de Fene organízase en 6 rutas de autobuses no horario de mañá e 4 rutas no horario da tarde. Os horarios do comezo do percorrido dos autobuses sitúanse entre as 7'45 horas e as 8'00 polas mañás e as 15'35 e as 15'50 polas tardes segundo o percorrido que lle corresponde facer a cada un. O horario de saída do centro polas mañas é as 14'10 horas.


As rutas están dispostas de forma que poidan atender ao maior número de alumnos tanto de ensinanza obrigatoria como pos-obrigatoria. Desta forma, conseguimos que no IES de Fene cursen os seus estudos alumnos de Fene e doutros concellos limítrofes que encontran na oferta educativa do IES de Fene unha resposta aos seus intereses.


As rutas das que dispoñemos no presente curso son as seguintes:

RUTA 1: Ferrol, Narón, Neda, Fene, Perlío, O Penedo, Instituto.

RUTA 2: San Valentín, Fene, Perlío, Instituto.

RUTA 3: Cuartel da Garda Civil, Sillobre, S. Marcos, Magalofes, Laraxe, Rego da Moa, Instituto.

RUTA 4: Campolongo, Pontedeume, Cabanas, S. Martiño, S. Xoán de Piñeiro, A Gallada, Maniños, Instituto.

RUTA 5: Ares, Chanteiro, Mugardos, O Seixo, Maniños, Instituto.

RUTA 6: Redes, Armada, Campanario, Limodre, Maniños, Barallobre, Instituto.


Os días que hai actividades lectivas pola tarde, é dicir, o luns, martes e mércores o servizo de transporte está dispoñible para todos os alumnos e alumnas que teñan que vir ao instituto a realizar calquera tipo de actividade. O luns e mércores a hora de saída do instituto é as 18'45 horas mentres que o martes é ás 18'00. O servizo de autobuses queda polas tardes reducido a catro autobuses xa que a ruta 2 é absorbida pola ruta 1 e a ruta 6 polas demais rutas.


Consideramos moi importante que o servizo de transporte estea dispoñible nas tres tardes para todo o alumnado que teña algún tipo de actividade xa sexa lectiva, complementaria ou extraescolar.


Unha vez máis, agradecer a colaboración de Fernando Luaces na organización do transporte escolar do instituto. Agradecémoslle a súa dedicación ao IES de Fene e consideramos o seu asesoramento e coordinación dunha enorme importancia.

DOCUMENTO Nº 4 e 6: DOCUMENTO DE RECOLLIDA DE DATOS (DRD 1ª E 2ª PARTE)

Mediante tratamento informático e será  entregado nas datas previstas.

DOCUMENTO Nº 5: DOCUMENTO DE ORGANIZACIÓN DO CENTRO (DOC)

Será entregado nas datas previstas.

DOCUMENTO 7: PROGRAMA DE ACTIVIDADES EXTRAESCOLARES E COMPLEMENTARIAS


Desde a vicedirección coordínanse as actividades levadas a cabo polos departamentos didácticos, o equipo de normalización lingüística, a biblioteca e o grupo Natura. Todas elas aparecen recollidas nas súas respectivas programacións ou proxectos. Ademais, a vicedirección xestiona, ás veces en colaboración con outros órganos, a xornada de presentación do curso escolar, a celebración do magosto, as festas de fin de trimestre, as competicións deportivas (campionatos de fútbol, tenis de mesa,...) e a excursión de fin de curso do alumnado de 4º de ESO. 


A conta do departamento de actividades complementarias e extraescolares, a vicedirección asume a totalidade dos gastos de transporte das saídas a Ferrol e arredores. Para outros destinos, o financiamento repártese entre a ANPA e as familias dos alumnos participantes.

Parécenos necesario recoller na táboa adxunta a relación das diferentes iniciativas para ter unha visión de conxunto. As actividades que se desenrolan fóra da localidade teñen unha duración que afecta a todas as horas lectivas do ou dos días indicados. As demais abarcan unha ou dúas horas lectivas. Na táboa non aparecen as actividades mencionadas nas programacións e das que non hai constancia de, como mínimo, dous datos (lugar, data e/ou grupos que participan).

Atendendo aos posibles gastos, é conveniente unha distribución orzamentaria que se axuste ás seguintes previsións:

· Primeiro trimestre: 488,34 euros

· Segundo e terceiro trimestres: 976,66 euros

O que implica un total para todo o curso de 1465 euros

Por último, queremos subliñar a boa disposición de todos os departamentos para colaborar ou poñer en marcha actividades que podan xurdir ao longo do curso.

CALENDARIO DE ACTIVIDADES EXTRAESCOLARES E COMP.

	Data
	Actividade/Departamento
	ESO
	ESPA
	BAC
	PGS

	
	
	1º
	2º
	3º
	4º
	I

  e 

  II                        
	III e IV
	1º
	2º
	

	20/IX
	Charla Club Montaña/AEC
	X
	X
	X
	X
	
	
	X
	X
	

	26/IX
	Charla Paco Lodeiro/Adultos
	
	
	
	
	X
	X
	
	
	

	19/X
	“A Antártida”/CCNN
	
	
	X
	
	X
	
	X
	X
	

	23/X
	Día Intern. Bib. Esc./Bibliot.
	X
	X
	X
	X
	X
	X
	
	
	

	25/X
	Ruta Barallobre/LC
	
	
	3C
	
	
	
	
	
	

	31/X
	Vta. Bib. E Mus. Humor/Bibliot.
	X
	
	
	
	
	
	
	
	

	31/X
	Magosto solidario/AEC e ENL
	X
	X
	X
	X
	
	
	
	
	

	XI
	Obradoiro afectividade/OR
	
	
	X
	X
	X
	X
	
	
	

	3/XI
	Magosto solidario/AEC e ENL
	
	
	
	
	X
	X
	X
	X
	X

	3-5/XI
	Madrid TDT/TEC
	
	
	
	
	
	
	
	
	

	8/XI
	MUPEGA, Parl,.../EC e XH
	
	
	
	
	
	
	
	X
	

	10/XI
	Cinensino/OR
	
	
	3C
	
	X
	X
	
	
	

	14/XI
	 Parque Sotavento/TEC e CCNN
	
	
	
	X
	
	
	X
	X
	

	16/XI
	Charla Dr. Carro/CCNN e OR
	
	
	
	
	
	
	X
	
	

	27/XI
	Charla Gonzalo Moure/LC
	
	X
	X
	
	X
	X
	
	
	

	27/XI
	Conf. “Alim. Saud.”/CN e OR
	
	
	
	
	X
	X
	
	2B
	

	28/XI
	Teatro na Coruña /LC
	
	
	X
	X
	X
	X

Data
	Actividade/Departamento
	ESO
	ESPA
	BAC
	PGS

	
	
	1º
	2º
	3º
	4º
	I

  e 

  II                        
	III e IV
	1º
	2º
	

	29/XI
	Padrón e teat en Sant. /LC e LG
	X
	X
	
	
	
	
	
	
	

	5/XII
	Conf “Castelao artista”/NL e XH
	
	
	
	
	
	X
	
	X
	

	XII,I,II
	Liga fútbol sala 3x3/AEC
	
	
	
	
	
	
	
	
	

	12/XII
	Charla “Lapis verdes”/Natura
	
	
	
	
	X
	
	
	
	

	15/I
	Teatro na Coruña/FR
	
	
	
	
	
	
	
	
	

	8/I
	Patinaxe no Coliseo/EF
	
	
	
	
	
	
	X
	
	

	9/I
	Patinaxe no Coliseo/EF
	X
	X
	
	
	
	
	
	
	

	11/I
	Patinaxe no Coliseo/EF
	
	
	X
	X
	
	
	
	
	

	26/I
	Cinensino/OR
	
	
	3C
	
	X
	X
	
	
	

	?/I
	Visita a Santiago/XH e RE
	
	Rel.
	
	
	
	
	
	Art.
	

	?,?/I ou II
	Candanchú/EF
	
	
	
	
	
	
	X
	
	

	15/II
	Teatro na Coruña/LC
	
	
	
	
	
	
	X
	
	

	27/II
	M. Científicos Coruñeses/CCNN
	
	X
	
	X
	
	
	
	
	

	08/III
	Día Muller Trab.-Bib. Mun./LG
	
	
	
	
	
	
	
	
	

	?/III
	Defensa do Monte Galego/CN 
	
	
	X
	
	
	
	
	
	

	III ou IV
	Visita ao Valadouro/LG
	
	
	X
	
	
	
	
	
	

	10-15/IV
	Visita Paris-Eurodisney/FR
	
	
	X
	
	
	
	
	
	

	16/IV
	Cinensino/OR
	
	
	3C
	
	X
	X
	
	
	

	17/IV
	Visita Fund. Seoane,.../LG
	X

Data
	Actividade/Departamento
	ESO
	ESPA
	BAC
	PGS

	
	
	1º
	2º
	3º
	4º
	I

  e 

  II                        
	III e IV
	1º
	2º
	

	20/IV
	Teatro en Santiago/LC
	
	
	X
	X
	X
	X
	
	
	

	?/V ouVI
	Piragüismo no mar/EF
	X
	X
	X
	X
	
	
	
	
	

	?/V ouVI
	Rafting/EF
	
	
	
	
	
	
	X
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	

	?
	Cinema en galego/LG
	
	
	
	X
	
	
	
	
	

	?
	Visita á Costa Morte/LG
	
	
	
	
	
	
	X
	
	

	?
	Charla socioling./LG
	
	
	
	
	
	
	
	X
	

	?
	Viaxe Fene e Ferrol/LC
	
	
	3C
	
	
	
	
	
	

	?
	Visita Betanzos/LC
	
	
	3C
	
	
	
	
	
	

	?
	Visita Pontedeume/LC
	
	
	3C
	
	
	
	
	
	

	?
	Visita á Coruña/LC
	
	
	3C

PROXECTO

“O PAZO DA FANTASÍA”

1. Título do Proxecto

“O Pazo da Fantasía”

2. Xustificación do Proxecto

A sociedade galega actual deu nos últimos anos un salto tan grande no mundo da tecnoloxía que fixo que hoxe en día é raro, por poñer un só exemplo, o alumno ou alumna de Secundaria que non teña teléfono móbil, algo completamente inconcibible hai só dez anos.

Este avance positivo leva consigo moitas veces que a comodidade na que nos vamos instalando cada día con máis forza repercuta negativamente noutro tipo de actividades. Así, é ben sabido que a lectura non atrae. A lectura de libros cada día se fai máis sacrificada para un alumnado afeito a ver vídeos, CDs ou DVDs coas mesmas ou parecidas historias que lle poderían vir nos libros, mais sen o esforzo de ter que ler.

Por outra banda, a marabilla que supón ter Internet ao alcance de todos, retrae tamén ao alumnado na busca de información no papel impreso porque lle resulta moito máis atractivo o formato informático, o que podería levar no futuro a que as bibliotecas só fosen espazos onde gardar libros e lugares baleiros de vida humana.

Con estas bases, desde o noso centro de ensino, levamos anos programando actividades de animación lectora na Biblioteca escolar que, polo momento, podemos considerar que van dando froitos positivos. Cómpre salientar aquí o importante papel que foron desempeñando ao longo dos anos as distintas persoas que se puxeron á fronte da coordinación da biblioteca e o equipo de profesorado que os acompañaron, sen os cales non se terían producido os mencionados resultados.

Non obstante, tamén somos conscientes de que podemos e debemos mellorar, sobre todo se, como dixemos, a competencia tecnolóxica é tan forte e tentadora. Por suposto, nós non temos nada en contra de que o progreso chegue á nosa sociedade, pero si que nos debe servir de aguillón para cambiar a concepción tradicional da biblioteca e ir adaptándoa a este mundo tan cambiante.

Por todas estas razóns, o equipo do profesorado da biblioteca do IES de Fene propoñemos dúas cousas: a reformulación e a potenciación da nosa biblioteca escolar. Estas dúas pretensións, que desmenuzamos a continuación, entendemos que son un programa tremendamente ambicioso, e para o que necesitamos da implicación dunha ampla maioría do profesorado así como da ANPA do instituto.

· Reformulación e potenciación da nosa Biblioteca Escolar

Para comezar, a reformulación ven precedida dunhas obras de reforma e ampliación do espazo da biblioteca que se levaron a cabo durante todo o mes de abril, e a posterior organización dos fondos durante o mes de maio. Estas obras permiten unha dinamización e diversificación maior dos usos que se viñan dando até agora. Pretendemos que teña espazos e tabiques móbiles para poder  adaptalos ás necesidades de cada momento.

Este curso creouse un grupo de teatro, que esperamos sexa estable, e que está preparando a súa primeira obra, e unha radio escolar que dende a data da súa inauguración, o 30 de xaneiro, Día da Paz, emite durante todos os recreos, co que nos períodos de lecer a música está moi presente no noso instituto.

En canto á relación da biblioteca co propio centro escolar, pretendemos ser a referencia cultural do Instituto, coordinándonos cos distintos departamentos, como se ven facendo habitualmente, para levar adiante as súas e as nosas propostas de modo coherente. Por poñer un par de exemplos, da nosa relación cos departamentos de Educación Física e Ciencias Naturais, poden saír actividades sobre hábitos de alimentación saudable ou de tipo ecoloxista. En coordinación co Equipo de Normalización Lingüística, centralizaremos a realización do xornal escolar.

No tocante ao alumnado, é a nosa idea abrir a biblioteca a quen queira participar dela de modo responsable, facendo ás alumnas e alumnos copartícipes da xestión e organización deste espazo común. Como contrapartida, este alumnado voluntario sería recompensado con algún tipo de viaxe cultural que sería organizado entre ese alumnado e o profesorado da biblioteca. Este curso, e dende o segundo trimestre tivemos un grupo de alumnado de apoio formado por 10 rapaces e rapazas de 1º de ESO.

Cara ao exterior, tamén se pretende abrir a biblioteca aos familiares e veciños, facendo para iso unha campaña de captación de socios/as e adaptando as medidas que se precisen para a apertura do local polas tardes, neste sentido a ANPA tería moito que dicir ao respecto. 

Sería desexable tamén a preparación de cursos e mesmo a constitución dunha escola de pais e nais, hai catro anos xa houbo unha, organizada conxuntamente co concello e os centros de primaria da zona. Pretendemos que a colaboración dalgún dos membros da ANPA e a súa implicación na dinamización da biblioteca sexa un feito.

3. Análise da situación de partida. O seu contexto:

A biblioteca do IES de Fene ven funcionando dende hai máis de dez anos a pesar da falta de recursos e persoal especializado, pero grazas á boa vontade dun grupo de profesores e profesoras ao fronte do cal sempre houbo unha coordinadora que con moi poucos coñecementos e moitas ganas de traballar e organizar o que ao principio era un “almacén de libros” lograron, ao cabo destes anos, crear unha verdadeira biblioteca escolar que xestionan e dinamizan ofertando un espacio educativo, ao servizo da nosa comunidade educativa, e que está integrada no noso Proxecto Educativo así como na Programación Xeral do Centro.

Respecto aos intereses do noso alumnado, á súa capacidade de traballo e integración na institución escolar, aprécianse diferencias notables entre os que pertencen a un medio socio-familiar máis desfavorecido e aqueles outros con unha integración persoal, social e cultural máis estable

Na análise realizada dos problemas de lectura, os máis destacados son a aversión á lectura en xeral, as dificultades na comprensión lectora, o escaso vocabulario e con pouca riqueza, así como a escasa motivación na familia e escasos medios na casa.  

4. Análise das necesidades de renovación e actualización dos fondos documentais

A existencia dunha colección documental variada en contidos e soportes, con calidade, adaptada ó currículo, con presenza maioritaria do fondo informativo fronte ó literario é fundamental á hora de falar dunha biblioteca escolar.

O fondo inicial da nosa biblioteca consta de máis de 18.000 rexistros entre libros, revistas e vídeos; fondo que está sendo expurgado dende o comezo do curso actual e que necesita completarse no que respecta ás obras de referencia e consulta. A presenza de tódolos soportes documentais e o equilibrio entre obras de coñecemento e de ficción deberá axustarse ás recomendacións da IFLA (Agrupación Internacional de Federacións de Bibliotecarios/as) un 30% do fondo dedicado a documentos de ficción e un 70% de documentos informativos, pois na actualidade a proporción non é a máis axeitada, debéndose ampliar nas obras de referencia e consulta, en todo tipo de soportes, xa que as existentes non son suficientes e moitas delas non están actualizadas. 

5. Obxectivos
Entre os obxectivos que nos marcamos están:

a) Xestionar e organizar a nosa biblioteca co obxecto de proporcionar un continuo apoio ó programa de ensinanza aprendizaxe.

b) Difundir e facilitar o acceso aos recursos dispoñibles

c) Dotar ao alumnado das capacidades básicas para obter e usar unha gran diversidade de recursos e servizos.

d) Habituar ao alumnado á utilización das bibliotecas con finalidades recreativas, informativas e de educación permanente.

e) Fomento da lectura, da expresión e da creatividade.

f) Educación para o ocio e o tempo de lecer.

g) Organizar actividades culturais, na súa condición de espazo interdisciplinar.

6. Tipo de organización e funcionamento

A biblioteca escolar ten unha serie de funcións educativas, culturais e técnicas que afectan en xeral á formación integral da persoa e en concreto ao deseño, desenvolvemento e innovación curricular. Por este motivo cómpre ter unha normativa que axuste as instalacións e equipamento, os recursos documentais, o persoal, o horario, o orzamento e a coordinación, ás necesidades reais da posta en práctica dos obxectivos da Biblioteca Escolar.

O local da nosa biblioteca, moi ben situado en relación ás aulas de ESO e Bacharelato que son os nosos usuarios máis habituais, de fácil acceso para todos eles, e cunha superficie de 180 m2 dedicada para uso exclusivo da mesma, está dividido en cinco espazos ben diferenciados:

·  Unha sala de estudo e lectura de máis de 90 m2, onde está o fondo de literatura así como a videoteca, en andeis abertas para facilitar o acceso directo dos usuarios e usuarias e 8 mesas colectivas con 48 postos de lectura. 

· Un arquivo duns 35 m2, co fondo de tódalas obras de referencia e de consulta como enciclopedias, dicionarios, etc

· Unha zona multimedia e de lectura informal duns 35 m2  co fondo de cómics, revistas e prensa diaria.

· Unha zona de informática duns 20 m2 con dous ordenadores, con acceso a internet, unha impresora a cor e un escáner para uso do alumnado.

· O rexistro atópase á entrada da biblioteca entre a zona de informática e a de lectura informal.

O mobiliario do que se dispón non é o máis axeitado para unha biblioteca escolar, e o que temos é escaso e non está en bo estado pois procede dos antigos institutos de FP con 25 anos e de bacharelato con 22 anos, motivo polo que temos unha serie de necesidades moi urxentes de mobiliario específico de biblioteca como son:

· Andeis.

· Mobiliario para o posto de xestión.

· Mobiliario axeitado para o recuncho de lectura  informal

· Mobiliario para o equipamento multimedia

· Arquivos para material multimedia.

· Expositores de revistas e novidades.

· Carro librería.

Cómpre salientar a necesidade dunha impresora láser a cor e un escáner, que xunto con unha encanutilladora, unha plastificadora e unha guillotina, farían posible a elaboración de materiais para a dinamización da biblioteca así como para a formación de usuarios e a educación documental. 

A biblioteca está sinalizada de xeito que todo o alumnado se orienta facilmente e pode usala de forma autónoma. Os materiais do centro están centralizados na biblioteca existindo, así mesmo, fondos repartidos polas aulas, os departamentos didácticos e algún despacho concreto como o Departamento de Orientación e a aula de Pedagoxía Terapéutica. 

Para garantir un funcionamento efectivo e responsable da nosa biblioteca, tanto os seus obxectivos como a organización da mesma están perfectamente definidos e os seus servizos son accesibles a todos os membros da comunidade escolar aos que debemos animar a cooperar como xa expuxemos na xustificación do noxo proxecto. 

A figura do coordinador/a é un elemento imprescindible na nosa biblioteca. Conta cunha dedicación plena das súas horas complementarias así como coa axuda dun equipo multidisciplinar de profesores e profesoras que teñen asignadas horas de atención á biblioteca, e que desempeñan diversas funcións como:

a) Asegurar a organización, mantemento e axeitada utilización dos recursos  documentais e da biblioteca do centro.

b) Atender ao alumnado que utilice a biblioteca facilitándolle o acceso ás diferentes fontes de información e orientándoo sobre a súa utilización.

c) Difundir, entre o profesorado e o alumnado, información cultural (Novidades, o libro do mes, a película do mes...)

d) Colaborar na promoción da lectura como medio de información, entretemento e lecer.

e) Recoller as propostas de compra de novos materiais e fondos para a biblioteca dos xefes dos distintos departamentos didácticos.

Este equipo de docentes encargados da xestión da biblioteca reúnese, alomenos, unha vez ao mes para coordinar actividades, avaliar o rendemento e propor as medidas de mellora que se consideren oportunas. A súa constitución, composición e distribución de tarefas son aprobadas pola Xefatura de Estudos, a proposta do responsable da Biblioteca Escolar

A nosa biblioteca conta, dende hai sete cursos, cun orzamento de seu, uns 1.400 €,  suficiente para o cumprimento das súas funcións máis básicas tendo en conta o número de alumnos co que contamos, pero que fai imposible a renovación de mobiliario así como a actualización de certos libros de consulta e coñecemento polo seu elevado custo.

7. Actuacións por trimestres: 

    (Ver plano de actividades a realizar ao longo do curso)

a. Xestión técnica e organización

Un dos grandes obxectivos da biblioteca escolar concibida como un centro de recursos multimedia ao servizo da comunidade educativa debe ser o de facilitar ao máximo o acceso á información á comunidade educativa, para iso é imprescindible a organización técnica dos recursos cuns criterios o máis profesionais posibles, motivo polo que o profesorado encargado da nosa biblioteca dedícase á xestión dos seus fondos, é dicir, ao rexistro, selado, clasificación e catalogación dos mesmos segundo estes chegan á biblioteca. 

A automatización da biblioteca ten como principais obxectivos mellorar a xestión dos fondos e facilitar o acceso do alumnado e profesorado á información, capacitándoos para a recuperación da información automatizada. No ámbito educativo, a automatización fai posible dar resposta dun xeito eficaz aos obxectivos da biblioteca, permitíndolle ao persoal bibliotecario dedicarse fundamentalmente ás tarefas pedagóxicas e aumentando a motivación do alumnado cara a investigación e a busca de información.

No proceso de automatización dos fondos da nosa biblioteca, organizados segundo a CDU (Clasificación Decimal Universal), utilízase como sistema de xestión, dende este mes de xuño, o programa MEIGA. Este programa permite a automatización dos procesos de catalogación, préstamos, normalización de datos bibliográficos, procesos de intercambio de información pola rede. Ver a portada dun libro a consultar, escoitar un tema dun CD de música, ver un tráiler dunha película, ler comentarios sobre un rexistro ou simplemente ler libros electrónicos en liña é unha realidade co MEIGA. Todo esto supón unha fantástica ferramenta á hora de axudarnos na nosa tarefa de xestionar e dinamizar a biblioteca.

Necesitamos que a comunidade educativa coñeza o espazo físico da biblioteca, saiba os criterios de clasificación do fondo documental, poida localizar rapidamente calquera documento, poida interpretar criticamente a información localizada e que saiban aproveitar a lectura.

Se un dos nosos puntos febles é a difusión da biblioteca, é fundamental espertar a atención dos nosos visitantes e usuarios. Entre os aspectos a ter en conta están:

· Variar a presentación da información que se lles ofrece segundo imos pasando polas distintas estacións do ano, polas vacacións, o Entroido, etc. 

· Aproveitar as datas sinaladas para facer campañas de lectura e decorar a biblioteca segundo o tema tratado.

É dicir, dar a coñecer aos nosos usuarios e usuarias o espazo da biblioteca e facer desta un lugar agradable para o estudo, o traballo e a lectura, converter, en definitiva, a nosa biblioteca nun lugar de encontro e no punto de referencia da vida cultural do noso centro.

b. Dinamización

Cómpre converter a Biblioteca Escolar nun centro de dinamización cultural na que o alumnado, o profesorado e toda a comunidade escolar sexan os seus protagonistas principais. Deste xeito, a dinamización da nosa biblioteca é un dos nosos obxectivos prioritarios, entendendo por dinamización o tratamento de tres grandes eidos como son a formación de usuarios, a educación documental e a animación á lectura.

As actividades de dinamización van encamiñadas por un lado a potenciar a súa utilización e por outro, a acercar ao alumnado ao libro e a outros materiais dun xeito máis lúdico, para o ocio e o tempo libre e que dende a nosa biblioteca desenrólanse ao longo de todo o curso. 

- Formación de Usuarios

Os obxectivos da formación de usuarios son crear lectores autosuficientes na biblioteca o que implica dominio do espazo e coñecemento dos servizos, así como dar a coñecer o fondo e as técnicas para acceder á información.

Utilizamos dous modelos de formación de usuarios, a formación individual, entendendo esta como a explicación convencional a calquera usuario no momento en que ten algún tipo de problema ou dúbida; e a formación colectiva ou en grupo, a visita guiada especialmente dirixida aos grupos de primeiro da ESO por ser estes os de nova incorporación ao centro. Esta formación realizámola durante o primeiro trimestre, normalmente durante o meses de outubro e novembro e nas horas dedicadas a titoría de aula. 

Á hora de programar a formación de usuarios sempre temos en conta os destinatarios a quen vai dirixida así como o nivel de formación a impartir. Para esto establecemos un calendario e preparamos as actividades a desenrolar. 

Estas actividades son de tres tipos; actividades de presentación, actividades sobre o espacio e uso da biblioteca escolar e actividades para a aprendizaxe e emprego dos instrumentos de busca. Á chegada do grupo o primeiro paso é a presentación do espazo e do fondo documental así como os servizos que ofrecemos, para o que contamos con guías e planos da biblioteca, logo presentamos os distintos tipos de actividades a desenrolar, como son os xogos de simulación bibliotecaria onde rexistramos, selamos, clasificamos e catalogamos distintos exemplares que para tal fin temos dispostos, para finalmente pasar ás actividades que facilitan a aprendizaxe e o emprego dos instrumentos de busca como é o xogo das pistas.

Con este tipo de actividades o alumnado familiarízase co espacio físico da biblioteca, coñece os sistemas de clasificación e organización da colección, distingue os distintos soportes de información dos que dispoñemos, identifica os distintos tipos de obras de referencia, analiza a estrutura dos libros de información, diferencia as distintas partes do libro e adquire as técnicas máis elementais que lle facilitarán o acceso á información, como son, a utilización das diferentes fontes documentais; dicionarios, enciclopedias, publicacións periódicas, soportes dixitais e información on-line.

Para completar esta formación, o profesor de lingua castelá Francisco Ramos elaborou un proxecto, que denominamos “De librerías, bibliotecas e outras historias...” e que tenta que os rapaces e rapazas de ESO aprendan todo o referente ao mundo das librerías e bibliotecas, así como a manexar todos os medios e materiais que poden atopar neles. O alumnado deberá realizar, ao longo de alomenos unha xornada, unha serie de probas e tarefas que amosarán o grao de cumprimento dos obxectivos marcados ao comezo desta actividade que se realizará na Coruña.  

- Educación Documental

Entendemos a Biblioteca Escolar como un espacio que facilite as súas funcións básicas como son a formativa e lúdica para todo o alumnado e a compensadora para os que presenten un perfil socio-económico con déficit de acceso á cultura, en xeral, e ás TIC en particular. Entendemos a biblioteca escolar como un centro de recursos e servizos de apoio á investigación e o aprendizaxe; como un lugar de información e formación onde están accesibles todos os recursos educativos, tanto internos como virtuais.

A educación documental implica facer da biblioteca un novo espazo de aprendizaxe, con actividades de carácter transversal a todas as áreas e materias integradas no currículo e, polo tanto, no horario do alumnado, deixando tempo para a realización das mesmas.

O uso axeitado da biblioteca implica tamén unha determinada metodoloxía e a utilización por parte do alumnado de fontes diversas de información e consulta ademais -ou en lugar- do libro de texto. Implica que a función da biblioteca se atope recollida nas programacións de cada nivel e no Proxecto Curricular do Centro.

Se ben a educación documental aparece en algunhas programacións dos distintos departamentos didácticos do noso instituto, non son todos os que utilizan este recurso didáctico. Cómpre salientar que dende a nosa biblioteca, e durante o segundo trimestre, poñemos en práctica dúas actividades cara a potenciar a capacidade investigadora do noso alumnado así como o emprego de obras de referencia. “A Olimpíada do Saber”, este ano celebramos a novena edición, e unha “Xincana Cultural” organizada este curso por segundo ano consecutivo. (Ver Memoria das Actividades da Biblioteca)

Fomentar a utilización deste espazo educativo por parte de todo o profesorado para formar ao alumnado como lectores polivalentes e críticos implica un cambio de percepción da formación lectora entendida como tarefa común, así como sobre o papel da biblioteca, que se deberá concretar na introdución de modificacións nos Proxectos Educativo e Curricular, así como nas programacións de aula e que tentamos levar a cabo a medio prazo debido á envergadura  do mesmo.

Neste sentido, o grupo de profesores encargados da xestión da biblioteca estamos a elaborar un proxecto sobre educación documental coa intención de solicitar ao CFR de Ferrol a constitución dun Grupo de Traballo.

Unha vez transformada a nosa biblioteca nun verdadeiro centro de recursos para a información, a idea principal do noso proxecto é a de aplicar as novas tecnoloxías ao coñecemento de tódalas áreas. O problema xorde pola falta de formación do profesorado neste tema. A nosa intención con este GT é a de elaborar materiais para todo o profesorado interesado en traballar con proxectos utilizando as tecnoloxías da información e a comunicación.

-Fomento da Lectura

Se o fomento da lectura, da expresión e da creatividade, a educación para o ocio e o tempo de lecer son uns dos nosos principais obxectivos; é a animación cultural e lectora onde diriximos o noso maior compromiso. 

Entendemos o papel relevante da Biblioteca como espacio para o fomento da lectura. De feito, estamos convencidos de que a lectura e o fracaso escolar están intimamente relacionados, e que por eso mesmo, contribuíndo a crear lectores contribuímos a mellorar o rendemento académico, persoal e social, do noso alumnado. 

A programación de actividades de Animación cultural e lectora dende a nosa biblioteca é moi ampla, e podemos dividila en tres grandes grupos; Actividades Permanentes, Concursos e Actividades para conmemorar algún feito ou efeméride.

-Actividades Permanentes:

a) “A Frase e  A Lenda da Semana"

b) "O Libro e a Película do Mes",

c) “A nosa Obra de Arte favorita”

d) “Recomendacións e Suxestións da Biblioteca”

e) Revista “O Ronsel do Paroleiro”

-Concursos:

a) "A Olimpíada do Saber"

b) “¿Que che suxire esta imaxe?”

c) Concurso de Relato Curto 

d) Concurso de Poemas

e) Deseño de logotipos e carteis

-Actividades para conmemorar algún feito ou efeméride:

a) Día da Paz

b) Día da Biblioteca

c) Día da Literatura Xuvenil

d) Día do libro

e) Día das Letras Galegas

f) Día do Medio Ambiente

-Outras Actividades:

a) Exposicións Temáticas

b) Maratóns de lectura

c) Encontros co Autor

d) Encontros con Persoeiros

e) Talleres de Cómic e Publicidade

f) Recitado de Poesías

g) Teatro Lido

8. Horario previsto

A biblioteca escolar permanecerá aberta durante todo o horario lectivo, e sempre durante os dous recreos da mañá momento no que o alumnado ten a posibilidade de ler ou estudar libremente así como de solicitar ou devolver os préstamos para o que existe un sistema de préstamo claramente definido non só para o alumnado senón para calquera dos membros da nosa comunidade. 

9. Criterios e procedementos de avaliación

A avaliación deste proxecto levarase a cabo mensualmente nunha reunión da xefa de estudos co encargado e tódolos titores e titoras da biblioteca para coordinar actividades, avaliar o rendemento e propor as medidas de mellora que se consideren oportunas.

Os instrumentos de avaliación serán a observación e o rexistro dos procesos e dos resultados obtidos en enquisas ou cuestionarios. A avaliación terá un carácter continuo. De xeito permanente anotaranse os datos rexistrados durante a realización de calquera actividade. Ao remate do curso farase unha avaliación final do proxecto coa toma de decisións que correspondan para a súa continuidade en cursos posteriores. A avaliación final, ao formar este proxecto parte da PXA, será feita polo Claustro e o Consello Escolar.

Farase, así mesmo, unha memoria final da Biblioteca onde se incluirá unha valoración, tanto pormenorizada como global, sobre o funcionamento deste proxecto.

[image: image6.jpg]


                  
	ACTIVIDADE / CARACTERÍSTICAS
	RESPONSABLES
	RECURSOS
	REXISTROS
	CALENDARIO

	Elaboración do proxecto 

anual da biblioteca
	Encargado da biblioteca

Equipo de apoio
	Medios Informáticos
	Programación Xeral do 

centro
	Mes de Setembro

	Rexistro de usuarios
	Membro do equipo de 

apoio
	Programa MEIGA
	Programa MEIGA e Carné 

Usuarios
	Comezo de curso

	Formación de usuarios e 

educación documental
	Encargado da biblioteca

Equipo de apoio
	Biblioteca e Aula de 

Informática
	Plan Xeral
	Mes de Outubro

	Deseño de actividades de 

dinamización
	Encargado da biblioteca    

Equipo de apoio

Profesorado voluntario

Alumnado voluntario

ANPA
	Persoeiros, medios 

informáticos, exposicións, 

fondo da biblioteca, 

presuposto anual e 

outros...
	Memoria anual da 

biblioteca
	Todo o curso

	Adquisición de fondos
	Encargado da biblioteca

Equipo de apoio
	Presuposto anual da 

Biblioteca
	Programa MEIGA
	Todo o curso

	Selección dos fondos
	Encargado da biblioteca

Equipo de apoio
	
	
	Todo o curso

	Recepción dos fondos
	Membro do equipo de 

apoio
	
	
	Todo o curso

	Tratamento técnico dos 

fondos
	Encargado da biblioteca

Equipo de apoio
	Programa MEIGA
	Programa MEIGA
	Todo o curso

	Control de andeis
	Membro do equipo de 

apoio
	
	
	Todo o curso

	Consulta en sala
	Equipo de apoio
	Fondo da biblioteca
	
	Todo o curso

	Préstamo interno
	Membro do equipo de 

apoio
	Fondo da Biblioteca e 

Programa MEIGA
	Programa MEIGA
	Todo o curso

	Control de morosos
	Membro do equipo de 

apoio
	Programa MEIGA
	Programa MEIGA
	Todo o curso

	Elaboración da memoria 

anual da biblioteca
	Encargado da biblioteca

Equipo de apoio
	Medios Informáticos e 

programa MEIGA
	Memoria anual
	Mes de Xuño

	


DOCUMENTO 8: PLAN ANUAL DE ACTIVIDADES PARA A POTENCIACIÓNDO USO DA LINGUA GALEGA


No noso labor de fomento e promoción da lingua e a cultura galegas, repartimos as actividades do xeito que segue:

a) Primeiro trimestre:

· Edición do calendario do ano 2007.

· Elaboración de almanaques 2007 con fotos antigas de Fene.

· Conferencia de Xesús López Piñeiro.

· Participación en “En galego, de película”, actividade organizada pola Coordinadora de Equipas de Normalización Lingüística de Ferrolterra na que se leva aos alumnos a ver en salas de cine películas dobradas ao galego.

b) Segundo trimestre:

· Participación no certame, organizado pola Coordinadora de Equipas de Normalización Lingüística de Ferrolterra, “En galego, sen filtro”. É unha actividade na que se lle pide aos alumnos que realicen obras plásticas inspirándose nun dos varios poemas da literatura universal traducidos ao galego que se lles proporcionan.

· Concurso de cartas de amor.

· Conferencia de Xabier Ferro.

· Conferencia de A. Eiré, director de A Nosa Terra.

· Exposición “Rocha Viva” (caricaturas en pedra dos escritores clásicos galegos).

· Exposición das obras do certame “En galego, sen filtro” do curso 2005-2006.

c) Terceiro trimestre:

· Organización do festival musical “A mocidade coa lingua” en Fene. Un evento que repetimos ano tras ano e no que se invita aos grupos musicais conformados por alumnado do centro e a un grupo galego de sona,coa única condición de que os temas sexan interpretados en galego.

· Participación na actividade, organizada pola Coordinadora de Equipas de Normalización Lingüística de Ferrolterra, “Coa lingua de excursión”. Un número reducido dos alumnos máis comprometidos co idioma son invitados a unha viaxe cultural dunha fin de semana. Este curso establecerase un convenio de colaboración con Tagen Ata.

· Edición do número 7 da revista escolar “O Ronsel do Paroleiro”

Ademais, temos previstas outras actividades que aínda non teñen determinado o momento de levarse a cabo:

· Participación na campaña da Xunta de Galicia “Entre nós, en galego”,  se se convoca.

· Participación na “Carreira pola Lingua”, organizada por distintas organizacións sociais e culturais.

· Edición de autocolantes.

Outras actividades desenvolveranse ao longo de todo o curso, probablemente nas horas dos recreos. Por exemplo, temos pensado fomentar a difusión e práctica de xogos populares, adicando un recreo de cada quince días, aproximadamente, a un xogo diferente.

Tamén colaboraremos  nas actividades organizadas pola Biblioteca do Centro e o Grupo Natura e manteremos informada á comunidade educativa por medio duns taboleiros que se renovarán periodicamente, sendo un dos labores fundamentais para este curso a potenciación das festas tradicionais: magostos, entroido, maios, etc. 

Por todo o anterior e á vista do traballo nos cursos pasados, as necesidades económicas do equipo de normalización resúmense en:

· Para o primeiro trimestre: 1000 euros

· Para o segundo e o terceiro trimestre: 1.500 euros
Barallobre o 7 de novembro de 2006
Asdo.: Miguel Anxo Romero López

Coordenador do Equipo de Normalización Lingüística

DOCUMENTO Nº 9: PROGRAMA DE FORMACIÓN DO PROFESORADO

Durante o presente curso académico 2006-2007 no IES de FENE pretendemos levar a cabo o seguinte programa de formación do profesorado:

1. GRUPO DE TRABALLO DE  BIBLIOTECA, integrado por nove profesores: Ánxeles Gómez, Concepción Carpente, Mª Carmen Arnoso, Inmaculada Rodríguez, Sabela Vázquez, Manuel Couceiro, Alexandre Ripoll, Dolores Lago e Xoán Vázquez
2. GRUPO DE TRABALLO AXENDA 21, constituído polos seguintes profesores: Eladio Pena, Miguel Anxo Romero, Pablo Patiño, Juan González, Bautista Fernández, Antonio Rivera e María Armas.
· OUTRAS ACCIONS QUE SE DESENVOLVAN AO LONGO DO CURSO DE ESPECIAL INTERESE PARA O PROFESORADO
ANEXO I 

PROGRAMACIÓN DO DEPARTAMENTO DE ORIENTACIÓN

